
Vinnarin er 
taparin

um eitt vanlukkuval hjá 
SF. Tá var formaðurin Villy 
Søvndal í hæddini. Í Dan­
mark varð tosað um Villy-
effektina og flokkurin stóð 
til at fáa 34 tinglimir. Tað er 
stórur munur á 34 og 23 ting­
limum, sum SF hevði undan 
valinum í gjár. Og tað er 
sanniliga eisini stórur mun­
ur á 34, sum SF einaferð var 
mett at fáa, og so 16, sum SF 
fekk, tá alt kom til alt.

Fegnast kortini
Men hóast eitt søguliga ringt 
val hjá Socialdemokratunum, 
og eina stóra afturgongd 
hjá SF, hava flokkarnir og 
stuðlar teirra orsøk til at 

fegnast. Mogens Lykketoft 
segði við TV2 News í morg­
un, at hann fór at lata onn­
ur um at finna hárini í 
suppuni, sum hann tók til. 
Socialdemokratarnir hava 
rokkið tí, tey hava strembað 
eftir seinastu tíggju árini. 
Tey hava koppað bláa blokk­
in av valdinum. Tey skulu 
leiða Danmark næstu fýra 
árini.

Tað sama er galdandi hjá 
Villy Søvndal og hansara 
flokki. Hóast stóra aftur­
gongd fegnast tey í SF um, 
at tey hava verið við at 
tryggja broytingar í donsk­
um politikki. Og so er tað 
eisini ein veruleiki, at SF nú 

er partur av eini nýggjari 
danskari stjórin, hóast talið 
av tinglimum ikki er meiri 
enn 16. Hesin veruleikin er 
hóast alt søtari enn veru­
leikin seinastu fýra árini, 
tá flokkurin hevur havt 23 
tinglimir, sum allir hava 
sitið uttan ávirkan.

Taparin hevur vunnið
Hjá Venstre er støðan tann 
beint øvugta av henni hjá 
Socialdemokratunum og 
SF. Flokkurin gekk fram og 
Venstre er landsins størsti 
flokkur við 44 tinglimum. 
Lars Løkke Rasmussen, sum 
yvirtók forsætisráðharra­
sessin eftir Anders Fogh 

Rasmussen, megnaði ikki at 
gerast fólkavaldur forsætis­
ráðharri. Men hann megnaði 
at føra flokkin fram og hann 
staðfesti, at hann er rætti 
leiðarin av flokkinum.

Lars Løkke Rasmussen 
staðfesti eisini, at veljarin 
hevur talað. Helle Thorning 
Schmidt skal hava lyklarnar 
til forsætisráðharraskriv­
stovuna. Men hann heitti 
samstundis á Helle um at 
ansa væl eftir hesum, tí lykl­
arnir og skrivstovan vóru 
bert til láns, segði hann. 

Rólant Waag Dam

Bæði hava tey verið 
aktiv og dyrgt í føroyska 
umhvørvinum í Keyp­
mannahavn. Annika 
Smith hevur havt kjak­
fundir í Føroyahúsinum 
og á Øresundskollegiet, 
verið aktiv í føroyskum 
miðlum og donskum 
miðlum, men hon mátti 
í gjár ásanna, at tað ikki 
bar á mál hjá henni.

– Eg eri sera fegin um 
sigurin hjá reyða blokk­
inum. Hetta er fantast­
iskt. Tíverri sær tað út 
til, at eg ikki sleppi upp 
í part, men soleiðis eru 

treytirnar, tá tú bjóðar 
teg fram. Tað hevur verið 
ótrúliga spennandi og 
strævið, men tað hevur 
verið stríðið vert, sigur 
Annika Smith, sum fyri 
fyrstu ferð var uppstillað 
til fólkatingið.

Bo Sandberg royndi 
seg hinvegin fyri aðru 
ferð. Hann var eisini 
uppstillaður í 2007, men 
heldur ikki hesaferð 
eydnaðist tað honum at 
koma á danating. Sostatt 
fáa føroyingar ikki fleiri 
røddir á fólkatingið enn 
tær, Edmund Joensen og 
Sjúrður Skaale hava.

Einki føroyskt
umboð
Bæði Annika Smith hjá 
SF og Bo Sandberg hjá 
Socialdemokratunum bjóðaðu 
seg fram sum føroysk valevni 
hjá donsku flokkunum, men 
sleppa ikki á Christiansborg

Radikale Venstre og En­
hedslisten høvdu eitt 
ómetaliga gott val og 
kunnu fáa stóra ávirkan 
á nýggju donsku stjórn­
ina.

Enhedslisten trýfald­
aði um tinglimatalið og 
Radikale Venstre meiri 
enn tvífaldaði um talið av 
sessum í fólkatinginum. 
Í so máta kundu hvørki 
Margrethe Vestager 
og Johanne Schmidt-
Nielsen, forkvinnur í 
Radikale Venstre og 
Enhedslisten, ynskt sær 
eitt betri úrslit enn tær 
fingu í gjár.

Og hjá Radikale 
Venstre sær tað upp­
aftur betri út við, at 
Helle Thorning Schmidt 
í nátt gjørdi greitt, at 
hon ynskti at samstarva 
við Radikale Venstre 
um at skipa eina nýggja 
danska stjórn. Men 
Helle Thorning hevur 
eisini í morgun víst á, 
at tað kann taka langa 

tíð, at skipa eina nýggja 
danska stjórn.

Hetta millum annað 
tí, at broytta valdsbýtið 
millum SF og Radikale 
Venstre, har Radikale 
Venstre nú er størri 
SF, hevur við sær, at 
Margrethe Vestager og 
hennara fólk fara at 
krevja fleiri tungar ráð­
harrasessir.

Broytingar hjá 
teimum bláu
Umframt at Lars Løkke 
Rasmussen nú skal 
venja seg við at vera 
andstøðuleiðari og ikki 
landsins leiðari, eru 
aðrar broytingar hjá bláa 
blokkinum. Konservativi 
flokkurin fór buldrandi 
aftur eftir og misti tíggju 
tinglimir. Hinvegin upp­
livdi Liberal Alliance hjá 
Anders Samuelsen fram­
gongd og fór frá fimm 
upp í níggju tinglimir.

Teir smáu 
gjørdist stórir

Søguligt
Við Helle Thorning Schmidt, hevur 
Danmark fingið fyrsta kvinnuliga 
forsætisráðharran nakrantíð


